
IAro da (otoj...
troviĝas en tiu ĉi 118-a numero de nia revuo, kaj ni scias, ke tio 
kaŭzos ĝojon por multaj legantoj, sed troviĝos proksimume 
same multaj, kiuj pli volonte vidus densan literaron sur la 
loko de la parade etendiĝantaj bildoj.

Tamen, la karaktero de la enhavo ĉifoje kvazaŭ postulis 
aperigi ilustraĵojn. Sur la sekvaj tri paĝoj oni trovas artikolon 
pri la hungara filmproduktado de la lastaj jaroj -  kiel oni povus 
malhavi fotojn en tia artikolo? Borsod-Abaŭj-Zem plen estas 
la plej granda departemento de Hungario, kun tre multaj 
vidindajoj: ni ne povis kontraŭstari la tenton almenaŭ fote 
prezenti kelkajn el ili al niaj legantoj. Same malfacile oni povus 
imagi artikolon pri la turkaj memorajbj en Hungario — sen 
fotoj.

Antaŭ cent jaroj naskiĝis Katarina Haman, martiro de la 
hungara laborista movado kaj elstara esperantisto. La artikolon. 
kiu prezentas ŝian karieron, akompar.as tre interesa foto, farita 
okaze de la Budapeŝta vizito de Lanti en 1925.

Fotoj abundas ankaŭ sur la kvinpaĝa librolisto, kiu prezentas 
la eldonaĵojn de Hungara Esperanto-Asocio. Kiel videble, tiu 
listo fariĝas de jaro al jaro pli ampleksa. Ni esperas. ke ĉiu nia 
leganto trovos en la listo almenaŭ unu libron okaze de la ĉi- 
jara Tago de la Esperanta Libro.

Tamen, ne mankas ankaŭ literaturaĵoj: la ŝatantoj de la ori- 
ginala prozo verŝajne trovos multan plezuron en la nostalgie 
lirika novelo «La forno» de Julian Modest. Poeziamantoj de- 
nove povas kompari paralelajn tradukojn — ĉifoje poemon de 
Attila Jozsef en tri tradukoj.

Ce la fino de tiu ĉi enkonduka babilado ĝoje ni informas, 
ke printempe de 1985 denove okazos Esperanta teatra festivalo 
en Budapeŝto. Inter la 22a kaj 26a de marto oni povos vidi 
dum kvin tagoj sep teatrajn prezentadojn en la Internacia 
Lingvo. Lastatempe Budapeŝto tre signife kontribuis al la te- 
atra kulturo Esperanta, sed eksterlandaj spektantoj ĝis nun 
estis maloftaj ĉe niaj festivaloj. Ĉu en marto de 1985 tiu 
situacio ŝanĝiĝos?

Sur la frontpaĝo foto de Z. Fejer

Gyozo Matyas

La hungara kinarto en la mezo de la 
60-aj jaroj eble travivis sian ĝis nun 
plej gloran epokon. Surbaze de la el- 
staraj filmoj oni atendis sukcesan daŭr- 
igon. Tamen, la hungara kino depost 
la komenco, ekde la mezo de la 70-aj 
jaroj ŝajnis laciĝi. E1 tiu kriza periodo 
ĝi komencis eliĝi ĉe la jardekŝanĝo, 
kaj komence de la 80-aj jaroj denove 
naskiĝis pluraj verkoj kun alta nivelo.

La malaltiĝo de la arta nivelo ĉe la 
filmoj. spertita depost la komenco de 
la 70-aj jaroj — precipe pro la ĝis tiamaj 
malkontesteblaj rezultoj — elvokis jam 
ne ŝercnivelan bagatelumadon, male: ĝi 
interne kreis sian „opozicion”,la do- 
kumentismon. Ĉi tiu skolo — kies 
genezo estis la filmo fare de Andras 
Kovacs (1925-) Malfacilaj Homoj 
(1964) — komence produktis aĵojn, 
kiuj en siaj real-percepto kaj -spegu-

ligo radike diferencis disde la regantaj 
tendencoj de la arta kino. Ili kun sen- 
indulga precizo malkovris la nekona- 
tajn terenojn de la ĉiutaga realo kaj 
montris tiajn sociajn fenomenojn, kiuj 
tiam ne estis prezentitaj en hungaraj 
filmoj aŭ tie ili aperis nur banale.

La dokumentismo rapide gajnis la 
batalon, sed paradokse, ĝi tuj post la 
ricevita libera vojo pli kaj pli perdis 
siajn virtojn, multe promesintajn ko- 
mence. Nome: la jakobene aŭdacan 
sinceron de la realmalkovrado, aŭ la 
groteskon kiu la ruzon maskis naiveco. 
La filmoj de la „dua etapo” de la 
dokumentismo, laŭ mia opinio, ĝuste 
pro troa kaj ofte malnatura vivproksi- 
meco ne povis akceptigi la siaspecan 
kre-metodon de ĉi tiu skolo. Malgraŭ 
ĉio ĉi ne refuteblas, ke dokumentismo 
daŭre estas unu el la gravaj skoloj de

la 80-aj jaroj. Gi tial devas „suferi” la 
eventualajn estetikajn kontraŭopiniojn, 
ĉar ĝi plialtigis la postulojn, kompare 
al la senproblemaj, banaleskaj ftlmoj.

En la ĝenro de la tradiciaj artaj 
filmoj dum la 80-aj jaroj ne formiĝis 
skolo tiel propreca, kiel la dokumen- 
tismo. La karakterizo de tiu kampo 
iĝis polifonio de diversaj strebadoj. 
Lajardeko komenciĝis per du sensacioj. 
Nome: per Csontvdry (1980) de Zoltan 
Huszarik (1931 — 1981) kaj per Psiha 
(1980) de Gabor Body (1947-). En la 
menciitaj kinartaĵoj la spektantojn 
konsternis la novesko de esprim-rime- 
doj. Alia elemento, kiu vastasence 
parencigas la verkojn de Huszarik kaj 
Body, krome la filmon La Koro de l ’ 
Tirano (1981) fare de Miklos Jancso 
(1921-) kaj eĉ iom Meĵisto-n (1981) 
reĝisoritan de Istvan Szabo (1938—),

Sceno el „Taglibro por Miaj Gefiloj”

estas la arto, en kiu plifortiĝis la 
aspekto ekzistad- kaj histori-filozofia. 
ĉis nun la hungaran kinarton ne ka- 
rakterizis la pensoj vere filozofiaj. Kaj 
en la vicigitaj filmoj ricevis gravan ro- 
lon la filozofi-karaktera prilaboro de 
la rilatoj inter la arto kaj la vivo, 
inter la individuo kaj la realo soci- 
historia, inter la homo kaj la potenco. 
Tio estas vera ĝis la grado, ke Psiha 
far Body estas „porsensa ŝajnodela; 
ide-historio” — uzante iom modife la 
Hegelan penson.

Zoltan Huszarik en la rilatoj inter 
la individuo kaj la realo montras tiun 
lukton, kiun la personeco faras en la 
stato de la fendita ekzisto por regajni 
sin mem, sed evidentiĝas, ke en la 
aktuala stato de la ekzistado ĝi apenaŭ

havas ŝancon por formi aŭtentikan 
vivon.

La kinofilmo Psiha montras en la 
historia procezo la elformiĝon de tiu 
fendo, en kiu la antaŭkondiĉoj de la 
homa ekzistado de individuo iom post 
iom malaperas, tial ĝi ĉu mergiĝas en 
la ekziston empirian, aŭ kiel nura 
konscio ĝi forŝiriĝas disde la realo. Ĉe 
Jancso jam en maniero preskaŭ agnos- 
tikisma estas metita la demando de la 
realakiro. Ja la mondo, montrita per- 
arte, donas nenian informon pri siaj 
esencaj trajtoj.

En la situacio, aperanta en Mefisto, 
la politika potenco brutale regas la 
socion. Tiamaniere gi determinas la 
eblojn de la individuo por rilati al tiu 
absurda situacio politika. Istvan Szabo

elektis tiun neracian epokon de la 
historio -  la Hitler-faŝismon -  eviden- 
te tial, ĉar en ĝi li povis per plia 
drameco montri la etikan konflikton 
inter la individuo kaj la ĉirkaŭaĵo.

Estas interese, ke inter la filmoj 
de la 80-aj jaroj formas fakte apartan 
grupon tiuj, kiuj reiras al certa, akrig- 
inta epoko de la hungara socievoluo, 
nome al la kulto de personeco en la 
50-aj jaroj. Ofte en tiuj ĉi filmoj 
montriĝas unuavice ne la vera esenco 
de la menciita epoko, nur ĝiaj supr- 
aĵaj trajtoj. Lastatempe Marta Mesza- 
ros (1931—) tamen faris unu el la 
plej bonaj filmoj pri tiu tempo sub la 
titolo Taglibro por Miaj Gefiloj (1984). 
Gi estas egale dokumentvalora kaj 
animskua.

Sceno el „Rigarde unu la alian” Sceno ei „C»ontvary”

Sceno el ..Vulturo”

Laŭkalendare la ternpo de Rigarde 
Unu la Alian (1982) fare de Karoly 
Makk (1925—) estas same la 50-aj 
jaroj, tamen post 1956. Li do elektis 
la jarojn, kiam la hungara socio strebis 
pruvi, ke la laŭkalendara tempo ne 
samas la historian.

Tiuj ĉi filmigoj de la duonpasinto 
pli kaj pli proksimigas la „marko- 
palison”, kiu montras: ĉi tie komen- 
ciĝas la regno de 1’ Historio. Haltas 
la Tempo (1982) fare de PeterGothar 
(1947—) jam revivigas la 60-ajn jarojn, 
ja ĝi montras la sorton de siaj herooj 
ĝis la jaro 1968. Ĉi tiu filmo estas 
eminente komponita: la reĝisoro kiel 
paseon filmigas epokon, kiu por la 
rememoroj estas fakte historio, sed 
Gothar samtempe ofte haltigas la fil- 
mon, do la tempon. Tiamaniere li re- 
faras la lastan perarte, tiel por la hero- 
oj de la pasinto iĝas vera vivo.

Konsiderante la menciitajn filmojn, 
ni povas konstati, ke ŝajne en la Hun- 
garlanda kinarto efektiviĝas taskodi- 
vido. Laŭ tiu elstaraj verkoj kun fik- 
tiva agado „specialiĝis” je revoko de

Sceno el „La Koro de 1’ Tirano”

historiaj pasinto kaj duonpasinto, dum 
pri la aktualaj problemoj de la nun- 
tempo okupiĝas la dokumentismo. Sed 
tiun ŝajnon refutis unu el la plej ag- 
rablaj kinosurprizoj de la lasta tempo, 
nome Vulturo (1982) fare de Ferenc 
Andras (1945-). Mi merh ne kredas, 
ke tiu ĉi filmo havas la saman nive- 
lon, kiun la antaŭe traktitaj, sed mi 
asertas, ke ĝi estas artaĵo tre interesa 
kaj ege grava. Ĉi tiu filmo tuŝas la 
akrajn kontraŭdirojn de la hodiaŭo 
kaj elmontras la anomaliojn de la kon- 
scio pri valoroj en la socio.

Antaŭ kelkaj jaroj aperis eminenta 
studo fare de Miklos Almasi pri tio, ke 
ne eviteblas radikala reformo de la 
komuna lingvaĵo de la hungara kin- 
arto. Li skribis: „Florepokojn de arto- 
branĉo karakterizas unueca komuna 
lingvaĵo, egale „parolata” de la artistoj 
kaj de la publiko, kiun do ili kune 
formas kaj komprenas, kiu en ĉiu opa 
artaĵo eksonas alimaniere, kiun ĉiu ar- 
tisto pliriĉigas, sed kiu povas igi ankaŭ 
la novigojn kompreneblaj kaj eksci- 
taj...” Poste la aŭtoro konstatis: en

Hungario la gravaj filmoj de la 60-aj 
jaroj formis tiuspecan komunan ling- 
vaĵon, kiu ĝis la mezo de la 70-aj 
jaroj perdis la forton.

Laŭ mia opinio: en la 80-aj jaroj 
samtempe aperis diversaj strebadoj es- 
tetikaj, kiuj renovigas la lingvaĵon de 
la kinarto, ŝajne malpleniĝintan. Per 
tio ties elasteco pligrandiĝas, dum ĝiaj 
specifikaĵoj kaj funkcioj aliiĝas. Ĉar 
la filmoj de la 80-aj jaroj tiamaniere 
formas vastasence komunan lingvaĵon, 
ke ili parolas ties klare distingeblajn 
dialektojn. Tiu ĉi polifonio faras la 
„elite komunan” lingvaĵon kunaĵo de 
estetike diversaj strebadoj.

Nuntempe do ne povas temi pri 
unueca komuna lingvaĵo de la film- 
arto, kiu lingvaĵo kontentige orientus 
la artistojn, kiu povus formiĝi globala 
principo de kreado, kiel la kinopoetiko 
de la 60-aj jaroj. Prefere temas pri tio, 
ke la diversaj dialektoj, stiloj — se en 
sia tereno ili estas konsiderataj arta 
esprimmaniero — tiel iĝas integra parto 
de la komuna lingvaĵo, ke ili mem 
formas la multfacetecon de la lasta.

E1 la hungara: Peter Andras Rados

Departemento
Borsod-Abaŭĵ-Zempten
La departemento, situanta ĉirkaŭ la 
deklivoj de la montaroj Bŭkk kaj 
Zemplen, troviĝas plej norde en Hun- 
gario kaj laŭ areo ĝi estas la plej 
granda inter la dek naŭ departemen- 
toj de la lando. Gia teritorio estas 
riĉa je turismaj vidindaĵoj, krome an- 
kaŭ la naturamikoj trovas interesajn 
ekskursejojn en la arbaroj de la men- 
ciitaj montaroj. Kvankam e) geografia 
vidpunkto la ĉirkaŭaĵo de Bŭkk eten- 
diĝas nur ĝis la fervojlinio Budapeŝto- 
Miskolc, konsiderante la trafikajn l:aj 
turismajn cirkonstancojn, ĝian altir- 
rondon ni povas kalkuli sude ĝis la 
rivero Tiso.

La ĉefloko de la departemento es- 
tas Miskolc, nuntempe la plej granda 
provinca urbo de Hungario. La nomb- 
ro de la loĝantaro superas 200 000. Gi 
havas industriajn uzinojn tre gravajn. 
La diversaj kulturaj institucioj, hote- 
loj, la vigleco de ĝia komerco faras 
ĝin unuaranga centro ne nur en la 
departemento, sed ankaŭ en la tuta 
provinco de Hungario.

La tereno kaj ĉirkaŭaĵo de la nuna 
urbo estis loĝata jam ankaŭ en la pra- 
epoko de Hungario. La koloniojn de 
la prahomo glaciepoka oni malkovris 
en Hungario unue ĝuste en la ĉirkaŭ- 
aĵo de Miskolc. Dum la nuntempaj

La fortikaĵo de Diosgyor (Foto de Z. Fejer)

konstruadoj kaj dum la prahistoriaj 
esploroj oni trovis multajn ŝton-ilojn 
de la prahomoj. En la tempo de la 
patrujokupo (896) ĝis 1312 la familio 
Borŝ-Miŝkoc posedis la terenon. Dum 
la dekkvara jarcento Miskolc jam es- 
tis kampurbo, kun landa foiro, rajto 
de juĝado kaj kun multaj metiistoj.

Poste en 1544 la trupoj de la turka 
paŝao de Buda dezertigis kaj bruligis 
la urbon, kaj la paŝao devigis Miskolc 
dum 90 jaroj pagi konstantan im- 
poston.

La unuan konsiderindan rolon la 
urbo ricevis dum la turniĝo de la 
deksepa-dekoka jarcentoj, kiam pro la 
militista okupo aŭstra komenciĝis la 
bataloj por sendependeco. Simile pre- 
nis sian parton la urbo el la revolucio 
1848/49 kaj el tiu de la posta liber- 
batalo.

En 1868 komenciĝis granda indust- 
ria evoluo, kiam oni konstruis la fer- 
fabrikon inter Miskolc kaj Diosgyor 
(dioŝdjer). Tiu ekfunkciis en 1870. 
Post la dua mondmilito eksterordinare 
grandmezure disvolviĝis la industria 
evoluo de la urbo, kaj ties rezulto 
estis, ke Miskolc fariĝis laŭ grandeco 
la dua urbo de Hungario. De 1949 
oni estigis tie Pezindustrian Teknikan 
Universitaton.

La urbo abundas je diversaj arki- 
tekturaj, kulturaj vidindaĵoj. Konside- 
rinda estas la muzika pasinto kaj

La panoramo de Miskolc (Foto de Z. Fejer)

La panoramo de Satoraljaiijhely

nuntempa muzika kulturo de la urbo. 
Gravaj turismaj vidindaĵoj de la ĉirkaŭ- 
aj'o estas la ripozejoj en Lillafŭred kaj 
MiskolC-Tapolca.

Mezokdvesd (mezekeveŝd) havas la 
karakteron de ripozejo. Ĝi havas tra- 
dician turisman altirforton pro siaj 
popolartaj interesaĵoj. Gi estas centro 
de la t.n. matyd (matjo) popolarto, 
kies famo estas konata ankaŭ inter- 
nacie. La matjo-popolgrupo konsistas 
el la loĝantaro de Mezokovesd, Szent- 
istvan kaj Tard. La tradician popol- 
kostumon eĉ nuntempe portas kelkaj 
el la pli aĝaj virinoj.

Ozd havante 42 000 enloĝantojn, 
estas unu el la plej malnovaj meta- 
lurgi-industriaj urboj de Hungario. En 
ĝia ĉirkaŭaĵo oksigen-, vestaĵfabrikoj 
kaj karbminejoj signas la evoluon de 
la industrio.

E1 turisma vidpunkto speciale el- 
staras la okcidenta parto de la depar- 
temento, situanta apud la Ceĥoslo- 
vakia limo. Ĉi tie ni trovas la konside- 
rindajn stalagmitajn grotojn de Agg- 
telek kaj Josvafo (joŝvafo). Tiu grot- 
retaro, kiu apartenas al la plej larĝa

stalagmit-grotaro de Eŭropo, etendiĝas 
malproksimen, dise en la ĉirkaŭaĵo, 
parto el ĝi troviĝas en Ĉeĥoslovakio. 
La plej konata groto estas „Baradla”.

Kazincbarcika (kun 30 000 loĝ.), 
estiĝinta post la 50-aj jaroj, hodiaŭ 
estas grava industria centro kun la 
Kemia Kombinato de Borsod. La urbo 
estas unu el la socialismaj urboj de 
Hungario, elformiĝinta laŭ la modernaj 
pretendoj, konformiĝintaj al ĉiuj pos- 
tuloj de la loĝantaro kaj al tiuj de la 
evoluema industria urbo.

Hollohaza estas ripozkaraktera vila- 
ĝo, situanta sur la plej norda parto 
de la montaro Zemplen. Gian nomon 
faris landfama la porcelanfabrikado, 
kiu komenciĝis en 1832. Dum jardekoj 
oni fabrikis tie nur ŝtonvazojn por 
dommastrumado, poste oni enkondu- 
kis la fajnkeramian kaj porcelanan 
fabrikadon. La plena modernigo de la 
fabriko finiĝis en 1973. Menciinda es- 
tas la tendoforma moderna preĝejo 
de la vilaĝo.

Unu el la kolonioj de la montaro 
Zemplen estas Sdtoraljaŭjhely (ŝator- 
aljaujhej), proksime al la Ĉeĥoslova-

kia landlimo. Ĉi tie formiĝis la centro 
de turisma trafiko al la montaro 
Zemplen. Gia urba pasinto estas pli 
ol 600-jara. Inter la muroj de la urbo 
verkis iam Ferenc Kazinczy, elstarulo 
de la hungara literaturo, kaj vivis Lajos 
Kossuth, gvidanto de la liberbatalo 
de 1848/49.

Sarospatak (ŝaroŝpatak) kuŝas sur 
ambaŭ bordoj de rivereto Bodrog. Giaj 
konstruaĵoj gardas gravajn historiajn 
memoraj"ojn el la mezepoko. La ĉir- 
kaŭajo kaj termal-banejo de la urbo 
ĉiujare altiras multajn dekmilojn da 
turistoj, inter ili multajn eksterlanda- 
nojn. Ĉi tie oni aranĝas tradicie la 
hungarlingvajn seminariojn por ekster- 
landaj hungaroj.

En la departemento etendiĝanta 
„Hegyalja” (hedjalja) estas la plej gra- 
va vinprodukta regiono de Hungario. 
A1 tiu regiono apartenas ĉ. 6000 hek- 
taroj, kies vinproduktado atingis inter- 
nacian rekonon, pere de la famekonata 
vino de Tokaj. Tiu vinprodukta vilaĝo 
situas ĉe la unuiĝo de la riveroj Tiso 
kaj Bodrog. Cia vinber-kulturado ko- 
menciĝis dum Ta unuaj tempoj de la

Hungarlanda historio.
En la departemento troviĝas Abaŭj- 

szanto (abaujsanto), naskiĝloko de 
Kalman Kalocsay. En lia naskiĝdomo 
la Esperanta Komitato de la departe- 
mento instalis muzeon je lia memoro. 
La gotika preĝejo de la vilaĝo devenas 
el la deknaŭa jarcento.

La komencoj de la E-movado en la 
departemento datiĝas en 1912, pere 
de Kalman Kalocsay kaj Lajos Gyori- 
Nagy. La unua loka E-societo fondiĝis 
en Miskolc en 1932.

Oni aranĝis la Unuan Nord-Hungar- 
landan Esperantistan Renkontiĝon en 
Miskolc en 1957, kaj samtempe fondis 
la monatan revuon „Verda Vojo”.

Nuntempe E-grupoj funkcias en 
Miskolc, Sarospatak, Abaŭjszanto kaj 
Ĝzd. Ilia plena membraro sumas ĉ. 
200.

La lingvo-instruado en la departe- 
mento havas en la lernejoj de Miskolc 
kaj Tokaj 20-jaran pasinton.

Por plenkreskuloj okazas lingvo- 
kursoj daŭre en Miskolc, Ĝzd kaj
Abaŭjszanto. , . . . . .J Istvan l.aszlo La popolkostumo ..matjo”

Mnkelo en Tokaj


